
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ԱՆՇԱՐԺ ԳՈՒՅՔԻ ԿԱԴԱՍՏՐԻ ՊԵՏԱԿԱՆ ԿՈՄԻՏԵԻ ԿԱՐԻՔՆԵՐԻ ՀԱՄԱՐ 2016 ԹՎԱԿԱՆԻՆ ԱՆՀՐԱԺԵՇՏ ՈՐՈՇ ԱՊՐԱՆՔԱՏԵՍԱԿՆԵՐԻ  ԳՆՄԱՆ ԳՈՐԾԸՆԹԱՑՆ ԻՐԱԿԱՆԱՑՆԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության 

ֆինանսների նախարարություն

2016-12-19

034/19370-16


	1. ՀՀ կառավարության 18.01.02թ. թիվ 48-Ն որոշմամբ հաստատված կարգի 66-րդ կետի համաձայն` տվյալ տարվա դեկտեմբերի 20-ից հետո հիմնարկներին, բացառությամբ համայնքային, ինչպես նաև «Պետական կառավարչական հիմնարկների մասին» Հայաստանի Հանրապետության օրենքի 7-րդ հոդվածի 1-ին մասի երկրորդ պարբերության 1-5-րդ կետերով նախատեսված հիմնարկների, չի թույլատրվում ստանձնել ֆինանսական նոր պարտավորություններ` բացառությամբ ՀՀ վարչապետի հետ համաձայնեցված դեպքերի, ընդ որում, մինչև սահմանված ժամկետն ստանձնած պարտավորությունների կատարման համար ՀՀ օրենսդրությամբ նախատեսված փաստաթղթերը տվյալ տարվա դեկտեմբերի 25-ից հետո գանձապետարանի ստորաբաժանումը չի ընդունում` բացառությամբ ՀՀ վարչապետի հետ համաձայնեցված դեպքերի:


	1.Ընդունվել է: 

	1. ՀՀ վարչապետի համաձայնությանն է ներկայացված տվյալ տարվա դեկտեմբերի 25-ից հետո ֆինանսական նոր պարտավորություններ ստանձնելու համար թույլտվություն տալու վերաբերյալ գրությունը: 

	Հայաստանի Հանրապետության 

արդարադատության նախարարություն

2016-12-20

01/14/17077-16


	1. Որոշման նախագծի (այսուհետ՝ նախագիծ) 1-ին կետում «2011 թվականի» բառերից առաջ անհրաժեշտ է լրացնել «կառավարության» բառը՝ նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի պահանջները:

2. Նախագծի 3-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:


	1.Ընդունվել է: 
2.Ընդունվել է: 


	1. Փոփոխությունը կատարված է:
2. Փոփոխությունը կատարված է:

